
Vishnuproktam Kumbhaghoneshvararchanopadesham

విష్ణుప్రోక్తం    కుమ్భఘోణేశ్వరార్చనోపదేశమ్

(శివరహస్యాన్తర్గతే  ఉగ్రాఖ్యే )
విష్ణుః  (ఉవాచ)
అతోఽన్వహం పూజనీయః ప్రయత్నేన  మహేశ్వరః ।
యతో వేదోదితం నిత్యం శ్రీమహాదేవ  పూజనమ్ ॥ ౫౯౮॥
అత్ర శ్రీకుమ్భఘోణేశం  పూజయిత్వా వసామ్యహమ్ ।
మమ శ్రీత్ర్యమ్బకాదన్యః   పూజ్యో నాస్త్యేవ సర్వథా ॥ ౫౯౯॥
శ్రూయతే  ముక్తిదా నిత్యం మహాదేవకథా మయా ।
మహాశైవైః   సహ ప్రీతిః  క్రియతే  సర్వదా మయా ॥౬౦౦॥
దినాని క్షణవద్యాన్తి శివపూజాపరస్య మే ।
దుఃఖమాత్రం  విహాయాత్ర శివక్షేత్రే వసామ్యహమ్ ॥౬౦౧॥
పూజయిత్వాఽత్ర గౌరీశం కుమ్భఘోణాభిధే విధే ।
సర్వకామప్రదం  లిఙ్గం  కుమ్భఘోణేశ్వరాభిధమ్ ॥౬౦౨॥
సర్వార్థదాయకం  (లిఙ్గం )యస్మాచ్ఛ్రీమహాదేవపూజనమ్ ।
అతః కురుప్రయత్నేన  శివలిఙ్గస్య  పూజనమ్ ॥౬౦౩॥
శివలిఙ్గార్చనేనైవ   ముక్తిస్తవ  భవిష్యతి ।
శివలిఙ్గార్చనాదన్యన్నాస్తి  ముక్తిప్రదం  విధే ॥౬౦౪॥
ఉద్ధూల్య  భస్మనాఙ్గాని  ధృత్వా చైవ  త్రిపుణ్డ్రకమ్   ।
రుద్రాక్షధారణాం  కృత్వా పూజయస్వ సదాశివమ్ ॥౬౦౫॥
అభిషిచ్య మహాదేవం రుద్రాధ్యాయేన  సాదరమ్ ।
భస్మనా బిల్వపత్రైశ్చ  పూజయస్వ మహేశ్వరమ్ ॥౬౦౬॥
పూజాన్తే జప యత్నేన శైవం  పఞ్చాక్షరం శివే ।
శ్రీరుద్రం   జప యత్నేన తతః సర్వాఘనాశనమ్ ॥౬౦౭॥
పఞ్చాక్షరేణ రుద్రేణ  ప్రీణయస్వ  సదాశివమ్ ।

రుద్రపఞ్చాక్షరాభ్యాం  తు ప్రీతో  భవతి శఙ్కరః ॥౬౦౮॥
షడక్షరేణ రుద్రేణ  యః ప్రీణయతి  శఙ్కరమ్ ।
అఘోరతపసా రుద్రం  స ప్రీణయతి  నాన్యథా ॥౬౦౯॥
రుద్రపఞ్చాక్షరజపీ  ముక్త ఏవ న సంశయః ।
న తతోగ్రయం  తపః కిఞ్చిత్సత్యమేవోచ్యతే మయా ॥౬౧౦॥
॥ ఇతి శివరహస్యాన్తర్గతే  విష్ణుప్రోక్తం    కుమ్భఘోణేశ్వరార్చనోపదేశం ౨ సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
। ౫౯౮-౬౧౦॥
- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

. 598-610..

Notes:

Upon being requested by Deva-s దేవాః; Viṣṇu విష్ణు mentions that Mahādeva మహాదేవ
and the Śivaliṅga శివలిఙ్గ must be worshipped with all due efforts. He further tells them

that is worshiping Śiva శివ while residing at Kumbhaghoṇamకుమ్భఘోణమ్ where He is

known as Kumbhaghoṇeśaకుమ్భఘోణేశ andmanifests as Kumbhaghoṇeśvara Sivaliṅgam

కుమ్భఘోణేశ్వర శివలిఙ్గమ్ .

Viṣṇu విష్ణు and delivers Upadeśa ఉపదేశ about merits of worshiping Śiva శివ especially

with Pañcākṣara mantra పఞ్చాక్షర మన్త్ర , Ṣaḍakṣara manta షడక్షర మన్త్ర and Śrī Rudram

japa శ్రీరుద్రం   జప.

